
 មហោស្រពភាពយន្តខ្លី ទម្លុះ សូមអញ្ជើញយុវជនកម្ពុជាវ័យក្មេង ដែលមានឆន្ទៈចង់ចូលរួមក្នុងការដោះស្រាយ
បញ្ហាសំខាន់ៗ ដូចជា អំពើហិង្សាផ្អែកលើយេនឌ័រ បរិយាបន្នសង្គម បទដ្ឋានសង្គមអវិជ្ជមាន សិទ្ធិស្ត្រី 

និងការពង្រឹងភាពអង់អាចរបស់ស្ត្រី។

ដើម្បីអាចមានសិទ្ធិចូលរួមការប្រកួតភាពយន្តខ្លីរបស់ទម្លុះ អ្នកផលិតខ្សែភាពយន្ត ត្រូវតែមានអាយុពី ១៨ ដល់ ៣៤ ឆ្នាំ
ក្នុងអំឡុងពេលផលិតភាពយន្ត។
បុគ្គលដែលសម្តែងក្នុងភាពយន្តខ្លី មិនចាំបាច់ត្រូ​វតែជាយុវជនវ័យក្មេងនោះទេ ប៉ុន្តែភាពយន្តខ្លីត្រូវតែឆ្លុះបញ្ចាំងពី
ទស្សនៈរបស់ផលិតករវ័យក្មេង ទាក់ទងនឹងប្រធានបទ ៥ គឺ អំពើហិង្សាផ្អែកលើយេនឌ័រ បរិយាបន្នសង្គម បទដ្ឋាន
សង្គមអវិជ្ជមាន សិទ្ធិស្ត្រី និងការពង្រឹងភាពអង់អាចរបស់ស្ត្រី។។
អ្នកផលិតខ្សែភាពយន្ត ត្រូវតែដើរតួយ៉ាងសកម្ម ក្នុងការច្នៃប្រឌិត មិនថាជាអ្នកដឹកនាំ អ្នកនិពន្ធ អ្នកថត អ្នកកាត់ត តួ
សម្តែង អ្នកសម្របសម្រួល ជាដើម។
អ្នកផលិតខ្សែភាពយន្ត អាចដាក់ពាក្យជាក្រុម លើគម្រោងផលិតភាពយន្តខ្លី ១​ រួមគ្នាបាន។
បុគ្គលដែលជាសមាជិកគ្រួសារផ្ទាល់របស់សហស្ថាបនិកទម្លុះ មិនត្រូវបានអនុញ្ញាតឱ្យចូលរួមក្នុងការប្រកួតនេះទេ។

ការផ្ញើខ្សែភាពយន្តខ្លីទាំងអស់ ត្រូវបញ្ចប់ ត្រឹមថ្ងៃទី២៥ ខែវិច្ឆិកា ឆ្នាំ២០២៣ ម៉ោង ១២ យប់

តើអ្នកណាខ្លះអាចចូលរួមបាន?

តើហេតុអ្វីបានជាអ្នកត្រូវចូលរួម?

តើអ្នកមានឆន្ទៈចង់ចូលរួម ក្នុងការបង្កើតការផ្លាស់ប្តូរជាវិជ្ជមាន នៅក្នុងសហគមន៍របស់អ្នកដែរ ឬទេ?

មហោស្រពភាពយន្តខ្លី ទម្លុះ នឹងផ្តល់នូវវេទិកាមួយដ៏អស្ចារ្យ សម្រាប់អ្នក! ការចូលរួមក្នុងការប្រកួតភាពយន្តខ្លីនេះ អាច
លើកកម្ពស់ការយល់ដឹងអំពីបញ្ហាសំខាន់ៗ ដូចជា អំពើហិង្សាផ្អែកលើយេនឌ័រ បរិយាបន្នសង្គម បទដ្ឋានសង្គមអវិជ្ជមាន
សិទ្ធិស្ត្រី និងការពង្រឹងភាពអង់អាចរបស់ស្ត្រី។

បញ្ចេញភាពច្នៃប្រឌិត និងភាពប៉ិនប្រសប់របស់អ្នក ដើម្បីបំផុសឱ្យមានការផ្លាស់ប្តូរជាវិជ្ជមាន និងពង្រឹងភាពអង់អាចដល់
អ្នកដទៃ ក្នុងការជម្នះបទដ្ឋានសង្គមអវិជ្ជមាន និងទស្សនៈសន្មតដែលរើសអើង។ ភាពយន្តខ្លីរបស់អ្នក មានសក្តានុពល ក្នុង
ការក្លាយជាឧបករណ៍ដ៏ទាក់ទាញ សម្រាប់អប់រំនិងលើកកម្ពស់ការយល់ដឹង នៅក្នុងសហគមន៍របស់អ្នក និងអាចមាន
ឥទ្ធិពលដល់ការរស់នៅរបស់មនុស្សទូទៅផងដែរ។ ចាប់យកឱកាសនេះ ដើម្បីទម្លុះឧបសគ្គ និងក្លាយជាកម្លាំងជម្រុញដ៏
សំខាន់មួយ​។ ចូលរួមជាមួយមហោស្រពភាពយន្តខ្លីរបស់ទម្លុះឥឡូវនេះ ហើយចាប់ផ្តើមការផ្លាស់ប្តូរ!!!

គោលការណ៍ណែនាំ

ការប្រកួតភាពយន្តខ្លី នៃមហោស្រពភាពយន្តខ្លី ទម្លុះ

inclusion, social norms, women s rights, and empowerment. 

តើភាពយន្តខ្លីប្រភេទណាខ្លះ ដែលត្រូវរាប់បញ្ចូលក្នុងការប្រកួត? តើមានទម្រង់អ្វីខ្លះ?

ប្រភេទភាពយន្តអ្វីក៏បាន (គំនូរជីវចល ភាពយន្តឯកសារ វីដេអូតន្ត្រី និងកំប្លែង ជាដើម) ដរាបណាភាពយន្តខ្លីនោះ អាច
ធ្វើឱ្យអ្នកទស្សនា រិះគិតក្នុងន័យស្ថាបនា ទាក់ទងនឹងប្រធានបទ នៃការប្រកួតភាពយន្តខ្លីរបស់ទម្លុះ៖ អំពើហិង្សា
ផ្អែកលើយេនឌ័រ ការកំណត់របស់សង្គម បទដ្ឋានសង្គម សិទ្ធិស្ត្រី និងការផ្តល់​សិទ្ធិអំណាចដល់ស្ត្រី។
ខ្សែ​ភាពយន្ត​ទាំងអស់ ត្រូវតែជាភាពយន្ដដើមទាំងស្រុង និងមិនធ្លាប់ផ្សព្វផ្សាយ ហើយភ្លេងនៅក្នុងនោះ ក៍ត្រូវជាបទ
ដើម ឬទទួលបានសិទ្ធថតចម្លង
ខ្សែភាពយន្តទាំងអស់ ត្រូវតែជាភាសាខ្មែរ (ជាជម្រើស៖ អាចដាក់ subtitle ជាភាសាអង់គ្លេស)
ខ្សែភាពយន្តទាំងអស់ ត្រូវមានរយៈពេលចន្លោះពី ៣ ទៅ ៧ នាទី រួមទាំងចំណងជើង និងការបើក/បិទ។ ប្រសិនបើខ្សែ
ភាពយន្តណា ដែលមានរយៈពេល មិនត្រូវតាមលក្ខខណ្ឌកំណត់ ខ្សែភាពយន្តនោះ នឹងត្រូវបានវាយតម្លៃ និងពិនិត្យ
ដោយផ្អែកលើករណីនីមួយៗ តាមការសម្រេចចិត្តរបស់ក្រុមការងារទម្លុះ។
ខ្សែភាពយន្តទាំងអស់ ដែលបង្កើតនៅ ឬក្រោយថ្ងៃទី១ ខែមករា ឆ្នាំ២០២០ ដែលមិនទាន់ដាក់ចូលរួមនៅក្នុងការប្រកួត
ណាមួយ ឬចាក់បញ្ជាំងនៅលើវេទិកាផ្សព្វផ្សាយ ឬជាសាធារណៈ ។
ប្រសិនបើខ្សែភាពយន្តរបស់អ្នកត្រូវបានជ្រើសរើស អ្នកផលិតខ្សែភាពយន្តត្រូវតែរៀបចំ ដើម្បីបញ្ជូនច្បាប់
ចម្លងឌីជីថលនៃភាពយន្តខ្លី ក្នុងទម្រង់ណាមួយ ដូចជា ៖ MOV (លើកទឹកចិត្ត), MP4, AVI, MKV ឬ FLV។ លើកទឹក
ចិត្ដឱ្យផលិតក្នុងកម្រិត FHD (១៩២០ × ១០៨០) ប៉ុន្តែមិនតម្រូវនោះទេ។

ខ្សែ​ភាពយន្តខ្លី​ទាំងអស់ ត្រូវតែជា៖

តើភាពយន្តខ្លីរបស់ខ្ញុំគួរតែនិយាយអំពីអ្វី?

ទម្លុះ ទទួលស្គាល់ថា យុវជន គឺជាភ្នាក់ងារដ៏មានឥទ្ធិពល ក្នុងការផ្លាស់ប្តូរសង្គម ហើយការផលិតភាពយន្តខ្លី គួរតែប្រើ
ប្រាស់ ដើម្បីជាឧបករណ៍សម្រាប់ការបញ្ចេញមតិនិងយោបល់របស់ពួកគេ ទៅលើប្រធានបទសំខាន់មួយ ឬច្រើន ដែល
ទាក់ទងនឹង អំពើហិង្សាផ្អែកលើយេនឌ័រ បរិយាបន្នសង្គម បទដ្ឋានសង្គមអវិជ្ជមាន សិទ្ធិស្ត្រី និងការពង្រឹងភាពអង់អាច
របស់ស្ត្រី។

សម្គាល់៖ សម្រាប់ការផលិតដែលពាក់ព័ន្ធនឹងអ្នកចូលរួម ដែលធ្លាប់ទទួលរងអំពើហិង្សាផ្អែកលើយេនឌ័រ ឬជួបស្ថានភាព
ងាយប៉ះពាល់ អ្នកផលិតភាពយន្ត ចាំបាច់ត្រូវទទួលបានការយល់ព្រមពីអ្នកចូលរួមទាំងអស់ជាមុនសិន នៅមុនពេលថត។
អ្នកផលិតភាពយន្ត ត្រូវតែធានាថា អ្នកចូលរួមយល់ច្បាស់អំពីគោលបំណង និងផលប៉ះពាល់ដែលអាចកើតមាន នៃការចូល
រួមរបស់ពួកគេ នៅក្នុងការផលិតភាពយន្តខ្លី។ អ្នកផលិតភាពយន្ត ចាំបាច់ត្រូវតែគិតពិចារណាអំពី ហានិភ័យនៃការបង្ហាញ
មុខជនរងគ្រោះ ការស្តីបន្ទោសជនរងគ្រោះ ឬការធ្វើឱ្យជនរងគ្រោះនឹកឃើញឡើងវិញនូវព្រឹត្តការណ៍ដែលអាចប៉ះទង្គិចផ្លូវ
ចិត្ដរបស់គាត់ ក្នុងអំឡុងពេលដំណើរការនៃការផលិតភាពយន្ត។

ក្រុមការងារទម្លុះ លើកទឹកចិត្តយ៉ាងខ្លាំងឱ្យ អ្នកផលិតភាពយន្តទាំងអស់ ​ ប្រើប្រាស់​នូវ ទម្រង់នៃ​ការ​យល់ព្រម​
សម្រាប់គ្រប់តួសម្ដែង​ទាំងអស់ ដែលមានបង្ហាញនៅក្នុងរឿង ជាពិសេស​នៅពេល​ដែល​ទាក់ទង​នឹង​ប្រធានបទ​ដែល
ងាយប៉ះពាល់ ដូចជា ​អំពើ​ហិង្សា​ផ្អែកលើ​យេនឌ័រ ជាដើម។ ទម្រង់នៃការយល់ព្រម គួរតែគូសបញ្ជាក់ឱ្យច្បាស់អំពី
ការចូលរួមរបស់ពួកគេ ហានិភ័យដែលអាចកើតមាន និងសិទ្ធិរបស់ពួកគេ ទាក់ទងនឹងការប្រើប្រាស់រូបភាព និង
សាច់រឿងរបស់ពួកគេ។

ខ្សែភាពយន្តទាំងអស់ ត្រូវ​តែ​មាន​លក្ខណៈ​សមរម្យ​សម្រាប់​គ្រប់​វ័យ​ និងជៀសវាងពាក្យពេជន៍ជេរប្រមាថ ឬរូបភាព
មិនសមរម្យ (ដូច​ជា​ឃាត​កម្ម ការប្រើប្រាស់គ្រឿនញៀន ហិង្សា) ខ្លឹមសារផ្លូវភេទ ឬមានលក្ខណៈវាយប្រហារ ហើយក៏
មិនត្រូវផលិតក្នុងគោលបំណងពាណិជ្ជកម្មទេ។

អំពើហិង្សាផ្អែកលើយេនឌ័រ

បរិយាបន្នសង្គម 

បទដ្ឋានសង្គមអវិជ្ជមាន 

សិទ្ធិស្ត្រី 

ការពង្រឹងភាពអង់អាចរបស់ស្រ្តី

ប្រធានបទ៖

inclusion, social norms, women s rights, and empowerment. 

តើខ្ញុំត្រូវផ្ញើខ្សែភាពយន្តខ្លីរបស់ខ្ញុំ តាមរបៀបណា?

ដើម្បីផ្ញើខ្សែភាពយន្តខ្លីរបស់អ្នក សូមបំពេញ ទម្រង់ដាក់ពាក្យអនឡាញ និងត្រូវតែប្រាកដថា ទម្រង់ដាក់ពាក្យត្រូវបាន
បំពេញ និងផ្តល់ព័ត៌មានដែលចាំបាច់ទាំងអស់។ មានតែទម្រង់ដែលបានបំពេញព័ត៌មានពេញលេញប៉ុណ្ណោះ ដែលនឹងត្រូវ
បានចូលរួមប្រកួត។

តើថ្ងៃផុតកំណត់ក្នុងការផ្ញើខ្សែភាពយន្តខ្លី នៅពេលណា?

ការផ្ញើខ្សែភាពយន្តខ្លី ត្រូវបញ្ចប់ត្រឹមថ្ងៃទី២៥ ខែវិច្ឆិកា ឆ្នាំ២០២៣ ម៉ោង ១២.០០ យប់ (ម៉ោងនៅប្រទេសកម្ពុជា)។ ​គ្រប់
ខ្សែភាពយន្ត​ខ្លី ​ដែល​​ទទួលបាន​ក្រោយ​ថ្ងៃ​កំណត់​ នឹង​មិន​ត្រូវ​បានអនុញ្ញាតឱ្យចូលរួមប្រកួតឡើយ។

ដើម្បីផ្ញើខ្សែភាពយន្តខ្លី សូមប្រើ Google Drive, Dropbox ឬ Onedrive តែប៉ុណ្ណោះ ដើម្បីបង្ហោះខ្សែភាពយន្តខ្លី
របស់អ្នកនេះ។ អ្នកត្រូវតែផ្តល់នូវតំណភ្ជាប់ URL ភាពយន្ដខ្លីរបស់អ្នកក្នុងទម្រង់អនឡាញ ហើយត្រូវប្រាកដថា តំណ
ភ្ជាប់ URL ខ្សែភាពយន្តរបស់អ្នក អាចចូលមើលបាន និងមិនកំណត់ឯកជនភាព (public access)។
សូមចំណាំថា សេវាកម្មដែលពាក់ព័ន្ធនឹងការផ្ញើឯកសារតាមរយៈអ៊ីម៉ែល (ដូចជា WeTransfer និង FileMail) ត្រូវ
បានហាមឃាត់។

ការជ្រើសរើស និងរង្វាន់

គណៈកម្មការ នៃមហោស្រពភាពយន្តខ្លី ទម្លុះ នឹងវាយតម្លៃ និងជ្រើសរើសភាពយន្តខ្លី ដែលល្អជាងគេចំនួន ១០ ក្នុងនោះ
រួមមានភាពយន្តខ្លីដែលជាប់ជ័យលាភីទាំង ៣ ដើម្បីទទួលរង្វាន់ និងដាក់បញ្ចាំងក្នុងព្រឹត្តិការណ៍ នៃមហោស្រពភាពយន្តខ្លី
ដែលនឹងធ្វើឡើងនៅរាជធានីភ្នំពេញ។ ការជ្រើសរើសភាពយន្តខ្លីជ័យលាភី ផ្អែកលើភាពច្នៃប្រឌិត ភាពដើម
បច្ចេកទេសថត និងការប្រកាន់ខ្ជាប់នូវប្រធានបទ និងគោលការណ៍ណែនាំរបស់ចលនាទម្លុះ។

ទម្លុះ នឹងបង្កើតគណៈកម្មការ ដែលរួមមាន អ្នកជំនាញខាងផលិតភាពយន្ដ អំពើហិង្សាផ្អែកលើយេនឌ័រ បរិយាបន្នសង្គម
និងសិទ្ធិស្ត្រី ដើម្បីវាយតម្លៃលើខ្សែភាពយន្តដែលបានផ្ញើមក​។ សមាសភាពរបស់គណៈកម្មការ នឹងត្រូវបានប្រកាស
តាមរយៈបណ្តាញប្រព័ន្ធផ្សព្វផ្សាយសង្គម និងគេហទំព័ររបស់ចលនាទម្លុះ នាចុងឆ្នាំ២០២៣ នេះ។ សូមតាមដានព័ត៌មាន
ថ្មីៗ បន្ថែមទៀត អំពីដំណើរនៃការជ្រើសរើស។

$ 1000

ជ័យលាភីលេខ៣

ជ័យលាភីលេខ២

ម្ចាស់ពានរង្វាន់

មហោស្រពភាពយន្ដខ្លី ទម្លុះ

$ 750

$ 500

រង្វាន់

ភាពយន្ដខ្លី ៧រឿង បន្ទាប់$ 100

inclusion, social norms, women s rights, and empowerment. 

តើមានអត្ថប្រយោជន៍អ្វីខ្លះសម្រាប់អ្នកចូលរួម?

ខ្សែភាពយន្តខ្លីដែលល្អជាងគេ ទាំង ១០ ត្រូវបានជ្រើសរើសដាក់បញ្ចាំង នៅក្នុងមហោស្រពភាពយន្តខ្លី ទម្លុះ ដែលគ្រោង
នឹងធ្វើនៅក្នុងខែមីនា ឆ្នាំ២០២៤ នៅរាជធានីភ្នំពេញ។ ទម្លុះ នឹងរ៉ាប់រងការចំណាយទាំងអស់ សម្រាប់អ្នកផលិតខ្សែ
ភាពយន្តដែលមកពីខេត្ត និងបានជ្រើសរើស រួមទាំងការធ្វើដំណើរ ការស្នាក់នៅ និងថ្លៃអាហារ។ ចំណាំ៖ ការចំណាយទាំង
អស់ ត្រូវតែគោរពតាមគោលការណ៍របស់ ទម្លុះ។

អ្នកផលិតខ្សែភាពយន្ត ដែលត្រូវបានជ្រើសរើស ទាំង ១០ មានឱកាសបង្ហាញស្នាដៃ ​    របស់ខ្លួន និងបង្កើនទំនាក់ទំនងជា
មួយអ្នកជំនាញ មិត្តរួមជំនាញ និងអង្គការនានា។ ពួកគេក៏អាចស្វែងរកឱកាសសម្រាប់ការបន្តផ្សព្វផ្សាយស្នាដៃរបស់ពួកគេ
ផងដែរ។

ក្រុមការងារទម្លុះ លើកទឹកចិត្តឱ្យអ្នកទាំងអស់គ្នាប្រើការស្រមើលស្រមៃ និងភាពច្នៃប្រឌិតរបស់ខ្លួន ដើម្បីបង្ហាញពីរឿងរ៉ាវ
គួរឱ្យចាប់អារម្មណ៍ ដែលចាប់យកខ្លឹមសារសំខាន់នៃប្រធានបទរបស់ការប្រកួតភាពយន្តខ្លី នៃមហោស្រពភាពយន្តខ្លី
ទម្លុះ។ ពួកយើងរង់ចាំទទួលខ្សែភាពយន្តខ្លីរបស់អ្នក ហើយសូមជូនពរសំណាងល្អក្នុងការប្រកួត!

សម្រាប់ព័ត៌មានបន្ថែម សូមទាក់ទង
អ៊ីម៉ែល៖ breakthroughkh@gmail.com
ហ្វេសបុក៖ BreakthroughKH

អំពីចលនាទម្លុះ

ចលនាទម្លុះ បានបង្កើតឡើងជាផ្លូវការ នៅខែធ្នូ ឆ្នាំ២០២០ ដោយក្រុមស្រ្តីវ័យក្មេង ១១នាក់ ដែលមាន សាវតាផ្សេងៗគ្នា។
ទម្លុះ មានគោលដៅ លើកកម្ពស់សមភាពយេនឌ័រ នៅក្នុងប្រទេសកម្ពុជា តាមរយៈការប្រាប់រឿងរ៉ាវ និងការចែករំលែកបទ
ពិសោធន៍។ បច្ចុប្បន្ន ទម្លុះ មានឯករាជ្យភាព ក្នុងការគ្រប់គ្រង បង្កើតយុទ្ធនាការ ពង្រឹងភាពជាដៃគូ ជាមួយនឹងអង្គការ
សង្គមស៊ីវិល ក្រុមយុវជន និងអ្នកពាក់ព័ន្ធនានា ហើយរកមូលនិធិសម្រាប់គម្រោងផ្សព្វផ្សាយរបស់ ខ្លួន។ សហស្ថាបនិក
របស់ទម្លុះ ដឹកនាំចលនានេះ ដោយផ្អែកលើគុណតម្លៃរួម និងស្មារតីស្ម័គ្រចិត្ត។

បន្លឺសំឡេងរបស់ស្រ្តី ដោយផ្តល់នូវវេទិកាមួយ សម្រាប់ស្ត្រីនិងក្មេងស្រី ក្នុងការចែករំលែករឿងរ៉ាវរបស់ ពួកគេ សិក្សាពី
គ្នាទៅវិញទៅមក ព្រមទាំងចែករំលែកបទពិសោធន៍ និងភស្តុតាង តាមរយៈការផលិត វីដេអូ និងតាមទម្រង់ផ្សេងៗ
ទៀត។​ 
ជំនះបទដ្ឋានសង្គមដែលរឹតត្បិតលើស្រ្តីនិងក្មេងស្រី ជាពិសេសវប្បធម៌បន្ទោសជនរងគ្រោះ និងការអនុវត្តដែល
បំពានលើសិទ្ធិនិងសេរីភាពរបស់ស្ត្រីនិងក្មេងស្រី។
ពង្រឹងភាពអង់អាច​របស់ស្រ្តី ដោយជម្រុញឱ្យស្ត្រីនិងក្មេងស្រីដើរតួនាទីយ៉ាងសកម្ម ក្នុងការសម្រេចចិត្ត នៅគ្រប់កម្រិត
នៅក្នុងសង្គមកម្ពុជា។

គុណតម្លៃ និងគោលបំណងសំខាន់ របស់ ចលនាទម្លុះ រួមមាន៖

ចូលរួមជាមួយពួកយើង ដើម្បីទម្លុះ!

inclusion, social norms, women s rights, and empowerment. 

អំពីមហោស្របភាពយន្តខ្លី ទម្លុះ

មហោស្រពភាពយន្តខ្លី ទម្លុះ គឺជាគំនិតផ្តួចផ្តើម ដែលមានឥទ្ធិពល និងមហិច្ឆតា របស់ ចលនាទម្លុះ ដែលជាក្រុមស្ត្រីកម្ពុជា
ដែលឆន្ទៈ និងគោលដៅរួមគ្នា ដើម្បីលើកកម្ពស់សមភាពយេនឌ័រ និងលុបបំបាត់ការរើសអើងផ្អែកលើយេនឌ័រ ដែល
គោលបំណងសំខាន់ គឺដើម្បីជម្រុញចិត្ត និងពង្រឹងភាពអង់អាចដល់យុវជន ឱ្យមានការផ្លាស់ប្តូរជាវិជ្ជមាន នៅ
ក្នុងសហគមន៍របស់ពួកគេ។ ក្រុមការងារទម្លុះ សូមអញ្ជើញយុវជនទាំងអស់ នៅទូទាំងប្រទេសកម្ពុជា ចូលរួមបង្ហាញពី
ស្នាដៃរបស់ពួកគេ ដោយប្រើប្រាស់ខ្សែភាពយន្ត ជាឧបករណ៍មួយ សម្រាប់ជម្នះបទដ្ឋានសង្គម និងផ្លាស់ប្តូរទស្សនៈសន្មត
រើសអើងយេនឌ័រ នៅក្នុងសហគមន៍របស់ពួកគេ។

មហោស្រពភាពយន្តខ្លី ទម្លុះ នឹងក្លាយជាព្រឹត្តិការណ៍យុវជនដ៏សំខាន់ៗ ក្នុងអំឡុងពេលចាប់ផ្តើមនៃទិវាអន្តរជាតិនារី ក្នុងខែ
មីនា ឆ្នាំ២០២៤។ ក្រុមការងារទម្លុះ មានគោលបំណងពង្រឹងភាពអង់អាចរបស់យុវជន ដើម្បីជាឥទ្ធិពលវិជ្ជមាន
ដល់សហគមន៍របស់ពួកគេ និងជម្នះបទដ្ឋានសង្គមអវិជ្ជមាន ដែលជាឬសគល់បន្តនាំឱ្យមានអំពើហិង្សាផ្អែកលើយេនឌ័រ។
តាមរយៈឥទ្ធិពលនៃខ្សែភាពយន្ត ក្រុមការងារទម្លុះ សង្ឃឹមថានឹងអាចលើកកម្ពស់សមភាពយេនឌ័រ និងធ្វើឱ្យសង្គមយើង
មានភាពស្មើគ្នា និងយុត្តិធម៌សម្រាប់ទាំងអស់គ្នា។

ក្រុមការងារទម្លុះ លើកទឹកចិត្តឱ្យមានសមូហភាពសំឡេង និងសាមគ្គីភាព រវាងស្ត្រីនិយមគ្រប់ជំនាន់ អង្គការសង្គមស៊ីវិល
និងក្រុមយុវជន ដើម្បីលើកកម្ពស់សមភាពយេនឌ័រ តាមរយៈការផលិតខ្សែភាពយន្ត។ មហោស្រពភាពយន្តខ្លី ទម្លុះ នឹង
ផ្តល់នូវវេទិកាមួយ សម្រាប់យុវជន ដើម្បីបង្កើតទំនាក់ទំនងជាមួយអ្នកដទៃ និងស្ថាប័នដែលមានទស្សនៈប្រហាក់ប្រហែល
គ្នា និងធ្វើការរួមគ្នា ឆ្ពោះទៅរកសមភាពយេនឌ័រ។

ចូលរួមជាមួយពួកយើង នៅក្នុងមហោស្រពភាពយន្តខ្លី ទម្លុះ និងក្លាយជាចំណែក នៃចលនាមួយ ដើម្បីផ្តល់ការសាទរដល់
វប្បធម៌យុវជន ភាពច្នៃប្រឌិត និងភាពសកម្មភាព។ យើងរួមគ្នា ទម្លុះ បទដ្ឋានសង្គមអវិជ្ជមាន និងលើកកម្ពស់
សមភាពយេនឌ័រ តាមរយៈសិល្បៈនៃការផលិតភាពយន្ត។

សម្រាប់ព័ត៌មានបន្ថែម BREAKTHOUGHKH

អាចថតរូបសន្លឹករបស់ខ្ញុំ សម្រាប់យកទៅប្រើប្រាស់នៅក្នុងការផលិតវីដេអូ ព្រមទាំងផ្សព្វផ្សាយនៅលើ
គេហទំព័រ ប្រព័ន្ធផ្សព្វផ្សាយសង្គម និងចាក់បញ្ជាំងក្នុងកម្មវិធីផ្សេងៗ។

អាចថតសំលេងរបស់ខ្ញុំ សម្រាប់យកទៅប្រើប្រាស់នៅក្នុងការផលិតវីដេអូ ព្រមទាំងផ្សព្វផ្សាយនៅលើ
គេហទំព័រ ប្រព័ន្ធផ្សព្វផ្សាយសង្គម និងចាក់បញ្ជាំងក្នុងកម្មវិធីផ្សេងៗ។

អាចថតវីឌីអូរបស់ខ្ញុំ សម្រាប់យកទៅប្រើប្រាស់នៅក្នុងការផលិតវីដេអូ ព្រមទាំងផ្សព្វផ្សាយនៅលើ
គេហទំព័រ ប្រព័ន្ធផ្សព្វផ្សាយសង្គម និងចាក់បញ្ជាំងក្នុងកម្មវិធីផ្សេងៗ។

អាចយករឿងរ៉ាវ  និងពាក្យសំដីផ្ទាល់របស់ខ្ញុំ សម្រាប់យកទៅប្រើប្រាស់នៅក្នុងការផលិតវីដេអូ ព្រមទាំង
ផ្សព្វផ្សាយនៅលើគេហទំព័រ ប្រព័ន្ធផ្សព្វផ្សាយសង្គម និងចាក់បញ្ជាំងក្នុងកម្មវិធីផ្សេងៗ។

អាចប្រើប្រាស់ ឬបង្ហាញឈ្មោះ ព្រមទាំងអត្តសញ្ញាណផ្ទាល់ខ្លួនផ្សេងទៀតរបស់ខ្ញុំ សម្រាប់យកទៅប្រើ
ប្រាស់នៅក្នុងការ   ផលិតវីដេអូ ព្រមទាំងផ្សព្វផ្សាយនៅលើគេហទំព័រ ប្រព័ន្ធផ្សព្វផ្សាយសង្គម និងចាក់
បញ្ជាំងក្នុងកម្មវិធីផ្សេងៗ។

លិខិតបញ្ជាក់ការយល់ព្រមឲ្យថតរូប ថតវីដេអូ និងការផ្សព្វផ្សាយ

នាងខ្ញុំ/ ខ្ញុំបាទ ឈ្មោះ..........................................ភេទ............... អាយុ.............. បានយល់ព្រមអនុញ្ញាត

ឲ្យ........................................... ធ្វើការថតរូប ថតសំលេង ថតវីដេអូ យករឿងរ៉ាវ  និងពាក្យសំដីផ្ទាល់ របស់

នាងខ្ញុំ/ ខ្ញុំបាទ ដើម្បីយកទៅប្រើប្រាស់ នៅក្នុងការផលិតវីដេអូ ព្រមទាំងផ្សព្វផ្សាយនៅលើគេហទំព័រ ប្រព័ន្ធ

ផ្សព្វផ្សាយសង្គម និងចាក់បញ្ជាំងក្នុងកម្មវិធីផ្សេងៗ។ 

ខ្ញុំសូមយល់ព្រមឲ្យ.......................................... ៖

(សូមគូស ✓ ចំពោះលក្ខខណ្ឌ ដែលអ្នកយល់ព្រមក្នុងតារាងខាងក្រោម)

ខ្ញុំមានសិទ្ធិអាចដកហូតការព្រមព្រៀង ឬ បញ្ឈប់ការចូលរួមក្នុងកំឡុងពេលថត ឬក្រោយពេលថតបាន។

នាងខ្ញុំ/ ខ្ញុំបាទ ទទួលស្គាល់ថា ខ្ញុំបានអានទម្រង់យល់ព្រមនេះទាំងស្រុង ឬវាត្រូវបានអាន ឬបកប្រែមកខ្ញុំ

ហើយខ្ញុំមានឱកាសសួរសំនួរអំពីវា ហើយយល់ពីវា និងបានស័្មគ្រចិត្ដក្នុងការថតរូប ឬថតវីឌីអូនេះ ដោយ

គ្មានការបង្ខិតបង្ខំនោះទេ។

ហត្ថលេខាសាម៉ីខ្លួន   

ឈ្មោះ.................................................................    
ធ្វើនៅ.................... ថ្ងៃទី.............ខែ ............ ឆ្នាំ............ 
លេខទូរស័ព្ទ......................................................... 

គម្រូ



អាចថតរូបសន្លឹករបស់ខ្ញុំ សម្រាប់យកទៅប្រើប្រាស់នៅក្នុងការផលិតវីដេអូ ព្រមទាំងផ្សព្វផ្សាយនៅលើ
គេហទំព័រ ប្រព័ន្ធផ្សព្វផ្សាយសង្គម និងចាក់បញ្ជាំងក្នុងកម្មវិធីផ្សេងៗ។

អាចថតសំលេងរបស់ខ្ញុំ សម្រាប់យកទៅប្រើប្រាស់នៅក្នុងការផលិតវីដេអូ ព្រមទាំងផ្សព្វផ្សាយនៅលើ
គេហទំព័រ ប្រព័ន្ធផ្សព្វផ្សាយសង្គម និងចាក់បញ្ជាំងក្នុងកម្មវិធីផ្សេងៗ។

អាចថតវីឌីអូរបស់ខ្ញុំ សម្រាប់យកទៅប្រើប្រាស់នៅក្នុងការផលិតវីដេអូ ព្រមទាំងផ្សព្វផ្សាយនៅលើ
គេហទំព័រ ប្រព័ន្ធផ្សព្វផ្សាយសង្គម និងចាក់បញ្ជាំងក្នុងកម្មវិធីផ្សេងៗ។

អាចយករឿងរ៉ាវ  និងពាក្យសំដីផ្ទាល់របស់ខ្ញុំ សម្រាប់យកទៅប្រើប្រាស់នៅក្នុងការផលិតវីដេអូ ព្រមទាំង
ផ្សព្វផ្សាយនៅលើគេហទំព័រ ប្រព័ន្ធផ្សព្វផ្សាយសង្គម និងចាក់បញ្ជាំងក្នុងកម្មវិធីផ្សេងៗ។

អាចប្រើប្រាស់ ឬបង្ហាញឈ្មោះ ព្រមទាំងអត្តសញ្ញាណផ្ទាល់ខ្លួនផ្សេងទៀតរបស់ខ្ញុំ សម្រាប់យកទៅប្រើ
ប្រាស់នៅក្នុងការ   ផលិតវីដេអូ ព្រមទាំងផ្សព្វផ្សាយនៅលើគេហទំព័រ ប្រព័ន្ធផ្សព្វផ្សាយសង្គម និងចាក់
បញ្ជាំងក្នុងកម្មវិធីផ្សេងៗ។

លិខិតបញ្ជាក់ការយល់ព្រមឲ្យថតរូប ថតវីដេអូ និងការផ្សព្វផ្សាយ

នាងខ្ញុំ/ ខ្ញុំបាទ ជាអាណាព្យាបាលស្របច្បាប់ ឬជាឪពុកម្ដាយរបស់ ឈ្មោះ..........................................

ភេទ......... អាយុ........ បានយល់ព្រមអនុញ្ញាតឲ្យ.................................... ធ្វើការថតរូប ថតសំលេង ថត

វីដេអូ យករឿងរ៉ាវ ​និងពាក្យសំដីរបស់ ........................ ដើម្បីយកទៅប្រើប្រាស់ នៅក្នុង​ការ​ផលិត​វីដេអូ​ ព្រម​

ទាំង​ផ្សព្វផ្សាយនៅលើគេហទំព័រ ប្រព័ន្ធផ្សព្វផ្សាយសង្គម និងចាក់បញ្ជាំងក្នុងកម្មវិធីផ្សេងៗ។ 

ក្នុងនាមជាអាណាព្យាបាល ឬជាឪពុកម្ដាយ ខ្ញុំសូមយល់ព្រមឲ្យ................................. ៖

(សូមគូស ✓ ចំពោះលក្ខខណ្ឌ ដែលអ្នកយល់ព្រមក្នុងតារាងខាងក្រោម)

ខ្ញុំមានសិទ្ធិអាចដកហូតការព្រមព្រៀង ឬ បញ្ឈប់ការចូលរួមក្នុងកំឡុងពេលថត ឬក្រោយពេលថតបាន។

នាងខ្ញុំ/ ខ្ញុំបាទ ទទួលស្គាល់ថា ខ្ញុំបានអានទម្រង់យល់ព្រមនេះទាំងស្រុង ឬវាត្រូវបានអាន ឬបកប្រែមកខ្ញុំ

ហើយខ្ញុំមានឱកាសសួរសំនួរអំពីវា ហើយយល់ពីវា និងបានស័្មគ្រចិត្ដក្នុងការថតរូប ឬថតវីឌីអូនេះ ដោយ

គ្មានការបង្ខិតបង្ខំនោះទេ។

ហត្ថលេខាអាណាព្យាបាល ឬឪពុកម្ដាយ

ឈ្មោះ.................................................................    
ធ្វើនៅ.................... ថ្ងៃទី.............ខែ ............ ឆ្នាំ............ 
លេខទូរស័ព្ទ......................................................... 

គម្រូ (សម្រាប់ក្មេងក្រោមអាយុ ១៨ឆ្នាំ)


